ԱՄՓՈՓԱԹԵՐԹ
ԱՆՀԱՏԱԿԱՆ ԼԻՑԵՆԶԻԱՅԻ ԵՎ ԱՆՑՈՒՄԱՅԻՆ ԱՆՀԱՏԱԿԱՆ ԼԻՑԵՆԶԻԱ ՍՏԱՆԱԼՈՒ ՀԱՅՏԵՐԻ ՁԵՎԵՐԸ, ԱՆՀԱՏԱԿԱՆ ԼԻՑԵՆԶԻԱՅԻ ԵՎ ԱՆՑՈՒՄԱՅԻՆ ԱՆՀԱՏԱԿԱՆ ԼԻՑԵՆԶԻԱ ՍՏԱՆԱԼՈՒ ՀԱՄԱՐ ԱՆՀՐԱԺԵՇՏ ՓԱՍՏԱԹՂԹԵՐԻ ՑԱՆԿԸ, ԱՆՀԱՏԱԿԱՆ ԼԻՑԵՆԶԻԱՅԻ ԵՎ ԱՆՑՈՒՄԱՅԻՆ ԱՆՀԱՏԱԿԱՆ ԼԻՑԵՆԶԻԱՅԻ ՁԵՎԵՐԸ, ԴՐԱՆՑ ՏՐԱՄԱԴՐՈՒՄԸ ՄԵՐԺԵԼՈՒ ՀԻՄՔԵՐԸ ԵՎ ԿԱՐԳԸ, ՏՐԱՄԱԴՐՄԱՆ ԵՎ ԳՈՐԾՈՂՈՒԹՅԱՆ ԺԱՄԿԵՏԻ ԵՐԿԱՐԱՁԳՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1․ Կրթության, գիտության, մշակույթի և սպորտի նախարարություն
	03.09.2024թ․

	
	01/18.2/26611-2024

	Կրթության, գիտության, մշակույթի և սպորտի նախարարությունը Անհատական լիցենզիայի և անցումային անհատական լիցենզիա ստանալու հայտերի ձևերը, անհատական լիցենզիայի և անցումային անհատական լիցենզիա ստանալու համար անհրաժեշտ փաստաթղթերի ցանկը, անհատական լիցենզիայի և անցումային անհատական լիցենզիայի ձևերը, դրանց տրամադրումը մերժելու հիմքերը և կարգը, տրամադրման և գործողության ժամկետի երկարաձգման կարգը սահմանելու մասին Կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն։
 

	2․ Ներքին գործերի նախարարություն
	28․08․2024թ․

	
	43/6/150094-24

	ՀՀ ներքին գործերի նախարարությունում ուսումնասիրվել է Անհատական լիցենզիայի և անցումային անհատական լիցենզիա ստանալու հայտերի ձևերը, անհատական լիցենզիայի և անցումային անհատական լիցենզիա ստանալու համար անհրաժեշտ փաստաթղթերի ցանկը, անհատական լիցենզիայի և անցումային անհատական լիցենզիայի ձևերը, դրանց տրամադրումը մերժելու հիմքերը և կարգը, տրամադրման և գործողության ժամկետի երկարաձգման կարգը սահմանելու մասին ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։

	3․ Տարածքային կառավարման և ենթակառուցվածքների նախարարություն
	10․09․2024թ․

	
	ԳՍ/15.2/28957-2024

	[bookmark: _Hlk176786398]Անհատական լիցենզիայի և անցումային անհատական լիցենզիա ստանալու հայտերի ձևերը, անհատական լիցենզիայի և անցումային անհատական լիցենզիա ստանալու համար անհրաժեշտ փաստաթղթերի ցանկը, անհատական լիցենզիայի և անցումային անհատական լիցենզիայի ձևերը, դրանց տրամադրումը մերժելու հիմքերը և կարգը, տրամադրման և գործողության ժամկետի երկարաձգման կարգը սահմանելու մասին Կառավարության որոշման նախագծի /այսուհետ՝ Նախագիծ/ վերաբերյալ ՀՀ տարածքային կառավարման և ենթակառուցվածքների նախարարությունը դիտողություն և առաջարկություն չունի։
Միաժամանակ հայտնում ենք, որ Նախագիծը քննարկվել է նաև Երևանի քաղաքապետարանի և ՀՀ մարզպետների աշխատակազմերի հետ։
Քննարկման արդյունքներով կից Ձեզ ենք ներկայացնում ՀՀ Գեղարքունիքի մարզպետի առաջարկությունները։
1․ Նախագծի Հավելված 2-ի 14-րդ կետի 4-րդ ենթակետում «անձն ունի դատվածություն, որը սահմանված կարգով մարված կամ վերացված չէ» բառերը փոխարինել «անձն ունի բժշկական կամ մասնագիտական գործունեության հետ կապված  դատվածություն, որը սահմանված կարգով մարված կամ վերացված չէ» բառերով:
2. Նախագծի Հավելված 2-ի 7-րդ՝ «Ռեգիստրում հայտը ձևավորվելուց հետո ավագ բուժաշխատողը կամ կլինիկական օրդինատորը (կլինիկական ռեզիդենտը), ռազմաբժշկական    հետբուհական    ուսուցում   իրականացնող    հաստատությունում ուսումնառող անձը հաստատում է այն, որից հետո հայտը հասանելի է դառնում Հայաստանի Հանրապետության առողջապահության նախարարության «Ակադեմիկոս Ս. Ավդալբեկյանի անվան առողջապահության ազգային ինստիտուտ» Փակ բաժնետիրական ընկերության Մասնագիտական գործունեության հավաստագրման ազգային կենտրոնի (այսուհետ` Կենտրոն) աշխատակցին»  կետում առաջարկվում է տեղեկատվության հասանելիություն ունեցող աշխատակցի և հանձնաժողովի անդամի դեպքում նկատի ունենալ բժշկական գաղտնիքի հետ կապված օրենսդրական կարգավորումները: Միևնույն ժամանակ անհատական լիցենզիայի և անցումային անհատական լիցենզիա ստանալու գործընթացը նպատակահարմար է անցկացնել հաշվի առնելով յուրաքանչյուր մասնագետի հավաստագրի ժամկետի ավարտը։
	Ընդունվել է ի գիտություն։
Միաժամանակ՝
1/ 1-ին առաջարկի կապակցությամբ հայտնում եմ, որ լիցենզիայի մերժման հիմքերը համապատասխանեցված են Բնակչության բժշկական օգնության և սպասարկման մասին օրենքի 35․3-րդ հոդվածի կարգավորումների հետ։
2/ 2-րդ առաջարկի վերաբերյալ տեղեկացնում եմ, որ ռեգիստրում առկա տեղեկությունները բժշկական գաղտնիք պարունակող տեղեկատվություն չի ներառում։ Բուժաշխատողների ռեգիստրի վարման աշխատակիցները բժշկական գաղտնիք հանդիսացող տվյալներին հասանելիություն չունեն։  Նման տվյալները մշակվում են Արմեդ համակարգում և եթե բուժաշխատողի մոտ առկա է առողջական այնպիսի վիճակ/հիվանդություն, որի հիմքով վերջինս չի կարող անհատական լիցենզիա ստանալ, ապա Արմեդ համակարգը նման տվյալի առկայության դեպքում փոխանցում է ինֆորմացիա՝ մերժման հիմքի առկայության մասին՝ առանց ախտորոշում նշելու։
Ինչ վերաբերում է անհատական լիցենզիայի և անցումային անհատական լիցենզիա ստանալու գործընթացի կազմակերպմանը՝ յուրաքանչյուր մասնագետի հավաստագրի ժամկետի ավարտը հաշվի առնելով, ապա տեղեկացնում եմ, որ այդ կարգավորումը սահմանված է Բնակչության բժշկական օգնության և սպասարկման մասին օրենքով /ՀՕ-164-Ն/։


	4․ Պաշտպանության նախարարություն
	10․09․2024

	
	ՊՆ/01/9899-2024

	2024թ. օգոստոսի 26-ի Ձեր N ԱԱ/19/24486-2024 գրությամբ ներկայացված «Անհատական լիցենզիայի և անցումային անհատական լիցենզիա ստանալու հայտերի ձևերը, անհատական լիցենզիայի և անցումային անհատական լիցենզիա ստանալուը համար անհրաժեշտ փաստաթղթերի ցանկը, անհատական լիցենզիայի և անցումային անհատական լիցենզիայի ձևերը, դրանց տրամադրումը մերժելու հիմքերը և կարգը, տրամադրման և գործողության ժամկետի երկարաձգման կարգը սահմանելու մասին» ՀՀ կառավարության որոշման նախագծի քննարկման արդյունքներով առաջարկում ենք հավելված 2-ի 4-րդ կետում սահմանել զինվորական ծառայության մեջ գտնվելու, զինվորական ծառայությունից պահեստազոր արձակվելու հիմքերի, ռազմաբժշկական ուսումնական հաստատությունում կամ Պաշտպանության նախարարության պատվերով բարձրագույն բժշկական կրթություն կամ մասնագիտացում ստանալու վերաբերյալ տեղեկատվություն:	
	Նշված առաջարկը պայմանավորված է «Բնակչության բժշկական օգնության և սպասարկման մասին» օրենքի՝ մասնավորապես 35.1-ին հոդվածի  21-րդ մասի և 35.3-րդ հոդվածի 1-ին մասի 6-րդ կետի  պահանջներով, համաձայն որոնց համապատասխանաբար ռազմաբժշկական ուսումնական հաստատություն կամ պետական լիազոր մարմնի պատվերով բարձրագույն բժշկական ուսումնական հաստատություններ ավարտած և սահմանված կարգով անհատական լիցենզիա չստանալու հիմքով պայմանագրային զինվորական ծառայությունից արձակված ավագ բուժաշխատողին սահմանված կարգով անհատական լիցենզիա կարող է տրամադրվել պայմանագրային զինվորական ծառայությունից արձակվելու օրվանից հինգ տարի հետո, ինչպես նաև բուժաշխատողի անհատական լիցենզիայի գործողությունը դադարեցվում է, եթե զինվորական ծառայության մեջ գտնվող անձը սույն օրենքով սահմանված կարգով և ժամկետներում հավաստագրում չանցնելու պատճառով անհատական լիցենզիայի գործողության կասեցման կամ պաշտպանության նախարարության հետ կնքված պայմանագրի վաղաժամկետ դադարեցման (խախտման) հիմքով արձակվել է պահեստազոր:	
	Միաժամանակ, առաջարկում ենք կազմակերպել համատեղ քննարկում՝ զինծառայողներին վերաբերելի կարգավորումները Նախագծում ներառելու կապակցությամբ։

	Ընդունվել է։ 
Ս․թ․սեպտեմբերի 19-ին կայացել է հանդիպում ՊՆ ներկայացուցիչների մասնակցությամբ, որոնց կողմից ներկայացված առաջարկը ներառվել է նախագծում։ Մասնավորապես՝ նախագծի հավելված 2-ի 14-րդ կետը լրացվել է 6-րդ ենթակետով։

	5․ Ֆինանսների նախարարություն
	09․09․2024թ․

	
	01/23-2/18795-2024

	Ուսումնասիրելով Ձեր 2024 թվականի օգոստոսի 26-ի թիվ ԱԱ/19/24486-2024 գրությամբ ներկայացված` Անհատական լիցենզիայի և անցումային անհատական լիցենզիա ստանալու հայտերի ձևերը, անհատական լիցենզիայի և անցումային անհատական լիցենզիա ստանալու համար անհրաժեշտ փաստաթղթերի ցանկը, անհատական լիցենզիայի և անցումային անհատական լիցենզիայի ձևերը, դրանց տրամադրումը մերժելու հիմքերը և կարգը, տրամադրման և գործողության ժամկետի երկարաձգման կարգը սահմանելու մասին ՀՀ կառավարության որոշման նախագիծը, հայտնում ենք, որ մեր իրավասությունների շրջանակում առաջարկություններ և դիտողություններ չունենք։
	Ընդունվել է ի գիտություն։

	6․ Աշխատանքի և սոցիալական հարցերի նախարարություն
	09․10․2024թ․

	
	ՆՄ/ԳԽ/31297-2024

	Անհատական լիցենզիայի և անցումային անհատական լիցենզիա ստանալու հայտերի ձևերը, անհատական լիցենզիայի և անցումային անհատական լիցենզիա ստանալու համար անհրաժեշտ փաստաթղթերի ցանկը, անհատական լիցենզիայի և անցումային անհատական լիցենզիայի ձևերը, դրանց տրամադրումը մերժելու հիմքերը և կարգը, տրամադրման և գործողության ժամկետի երկարաձգման կարգը սահմանելու մասին ՀՀ կառավարության որոշման նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի։
	Ընդունվել է ի գիտություն։

	7․ Ազգային անվտանգության ծառայություն
	08․10․2024թ․

	
	11/1410

	Անհատական լիցենզիայի և անցումային անհատական լիցենզիա ստանալու հայտերի ձևերը, անհատական լիցենզիայի և անցումային անհատական լիցենզիա ստանալու համար անհրաժեշտ փաստաթղթերի ցանկը, անհատական լիցենզիայի և անցումային անհատական լիցենզիայի ձևերը, դրանց տրամադրումը մերժելու հիմքերը և կարգը, տրամադրման և գործողության ժամկետի երկարաձգման կարգը սահմանելու մասին ՀՀ կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն։

	8․  Իրավական ակտերի նախագծերի հրապարակման միասնական կայք /e-draft/
/ժամկետ՝ 11․09․2024-26․09․2024/

	

	Առաջարկություններ չկան։
	Ընդունվել է ի գիտություն։

	9․ Արդարադատության նախարարություն
	29․01․2025թ․

	
	/27.3/2903-2025

	  1․ Նախագծի 1-ին կետի 1-ին ենթակետով հաստատվող հավելված 1-ի (այսուհետ՝ Հավելված 1) 4-րդ կետի 4-րդ ենթակետով սահմանվում են «հաշվառման հասցե» բառերը, սակայն Նախագծի 2-րդ կետով հաստատվող հավելված 2-ով (այսուհետ՝ Հավելված 2) սահմանվող Ձև 1-ի (այսուհետ՝ Ձև 1) 2-րդ կետով սահմանվում են «բնակության վայրը» բառերը, ուստի այս մասով Նախագիծն ունի վերանայման կարիք:
	Ընդունվել է։
Նախագիծը խմբագրվել է։ Ձև 1-ում բնակության վայրի փոխարեն սահմանվել է հաշվառման հասցեն։ 

	  2. Հավելված 1-ի 4-րդ կետի 8-րդ ենթակետով անհատական լիցենզիա ստանալու հայտը ձևավորելու համար Համակարգում նշվող տվյալների շարքում սահմանվում է նաև վավերականության ժամկետը, որը բացակայում է Ձև 1-ում, ուստի նշված մասով Նախագիծն ունի վերանայման կարիք:

	Ընդունվել է։
Նախագիծը խմբագրվել է։

	3. Հավելված 1-ի 9-րդ կետով սահմանվում է, որ սույն կարգի 8-րդ կետում նախատեսված դեպքում հայտատուն 5 աշխատանքային օրվա ընթացքում վերացնում է առկա թերությունները և հայտը կրկին ուղարկում է, իսկ թերությունները չվերացնելու և նորից չուղարկելու դեպքում սկզբնապես ներկայացված հայտը պահպանվում է հայտատուի անձնական հաշվում։
 Նշված դրույթից հետևում է, որ հայտատուն պարտավոր է վերացնել հայտում առկա թերությունները 5 աշխատանքային օրվա ընթացքում, և այդ ժամկետում թերությունները չվերացնելու և հայտը կրկին չուղարկելու դեպքում ստացվում է, որ հայտատուն նշված ժամկետը լրանալուց հետո այլևս չի կարող վերադարձված հայտը կրկին ուղարկել և, ըստ էության, պետք է նոր հայտ ներկայացնի։ Հետևաբար, նման պարագայում պարզ չէ, թե ինչ նպատակով է սկզբնապես ներկայացված հայտը պահպանվում հայտատուի անձնական հաշվում, ընդ որում՝ առանց պահպանման ժամկետ նախատեսելու։ 
Հաշվի առնելով, որ հայտում ընդգրկված են անձնական տվյալներ, ապա քննարկվող դրույթի նկատմամբ կիրառելի է «Անձնական տվյալների պաշտպանության մասին» օրենքի (այսուհետ Օրենք) իրավակարգավորումները։
Մասնավորապես, Օրենքով սահմանված անձնական տվյալների մշակման օրինականության և համաչափության սկզբունքների համաձայն՝ անձնական տվյալների մշակումը (քննարկվող դեպքում՝ անձնական տվյալներ պարունակող հայտի պահպանումը)  պետք է ունենա օրինական (Օրենքով սահմանված, իրավաչափ) և որոշակի (հստակ, կոնկրետ) նպատակ (օրինականության սկզբունք, Օրենքի 4-րդ հոդված, 2-րդ մաս) և այդ նպատակին հասնելու համար անձնական տվյալների մշակումը պետք է լինի պիտանի, անհրաժեշտ և չափավոր միջոց (օրինականության սկզբունք, Օրենքի 5-րդ հոդված, 1-ին մաս): 
Վերոնշյալ իրավակարգավորումների համատեքստում հարկ է նշել, որ Հավելված 1-ի 9-րդ կետում նախատեսված չէ 5 աշխատանքային օրը լրանալուց հետո հայտատուի անձնական հաշվում սկզբնապես ներկայացված հայտը պահպանելու նպատակը, ինչպես նաև նշված իրավադրույթի բովանդակությունից բխում է, որ հիշյալ ժամկետը լրանալուց հետո հայտատուն սկզբնապես ներկայացված հայտը չի կարող կրկին ուղարկել և դարձնել քննության առարկա, որից հետևում է, որ սահմանված ժամկետը լրանալուց հետո սկզբնական հայտի պահպանումը անհրաժեշտ և պիտանի միջոց չէ անհատական լիցենզիա և անցումային անհատական լիցենզիա ստանալու նպատակին հասնելու համար։ Նման պարագայում 5 աշխատանքային օրը լրանալուց հետո հայտատուի անձնական հաշվում սկզբնապես ներկայացված հայտի պահպանումը խնդրահարույց է Օրենքի օրինականության և համաչափության սկզբունքների տեսանկյունից։ 
[bookmark: _Hlk189048742]Ուստի, որպես լուծում առաջարկում ենք սկզբնական հայտի պահպանումը պայմանավորել հայտատուի կամահայտնությամբ, որպեսզի վերջինս ինքը որոշի, թե ցանկանում է պահպանել հայտը, թե ոչ, իսկ պահպանելու դեպքում ինչ ժամկետով, կամ նախատեսվի, որ սահմանված ժամկետը (օրինակ՝ 5 աշխատանքային օրը) լրանալուց հետո հայտն ավտոմատ կերպով կջնջվի։ Հայտի պահպանումը հայտատուի կամահայտնությամբ պայմանավորելու դեպքում առաջարկում ենք Հավելված 1-ի 9-րդ կետում «հայտատուի անձնական հաշվում» բառերից հետո լրացնել «՝ վերջինիս կողմից ջնջելու հնարավորությամբ» բառերը։

	Ընդունվել է։
Նախագիծը խմբագրվել է։

	4. Հավելված 1-ի 11-րդ կետում անհրաժեշտ է հստակեցնել, թե ինչ որոշման մասին է խոսքը:

	Ընդունվել է։
Նախագիծը խմբագրվել է։ Խոսքը վերաբերում է լիցենզիա տրամադրելու կամ դրա տրամադրումը մերժելու վերաբերյալ լիազոր մարմնի հրամանին, որը պետք է ընդունվի 23 աշխատանքային օրվա ընթացքում։

	5. Հավելված 1-ի 12-րդ կետով սահմանվում է, որ լիցենզավորող hանձնաժողովի եզրակացությունն այն կայացնելու օրը հանձնվում է լիցենզավորող մարմնի ղեկավարին: Հանձնաժողովի եզրակացության հիման վրա լիազոր մարմինը պարտավոր է եզրակացությունը կայացնելուն հաջորդող երկու օրվա ընթացքում կայացնել որոշում: Եթե նշված ժամկետում որոշում չի կայացվում, ապա լիազոր մարմնի որոշումը համարվում է հանձնաժողովի որոշումը։
Այս առումով, անհրաժեշտ է հստակեցնել, թե ինչ ընթացակարգով է լիազորող հանձնաժողովը կազմում եզրակացություն և լիազոր մարմնի կողմից ինչպիսի որոշում է կայացվելու:
Բացի այդ, նշված կետում «հանձնաժողովի որոշումը» բառերն ունեն վերանայման կարիք, քանի որ նշված կետում սահմանվում է, որ հանձնաժողովը կայացնում է եզրակացություն:
Հարկ է նկատի ունենալ նաև, որ նշված կետում սահմանվում է «որոշում» հասկացությունը, իսկ Հավելված 1-ի այլ կետերում սահմանվում է «հրաման» հասկացությունը, ուստի նշված մասով նույնպես Նախագիծն ունի վերանայման կարիք:

	Ընդունվել է մասնակի։
Նախագիծը խմբագրվել է։


	6. Հավելված 1-ի 13-րդ կետի 4-րդ ենթակետում որպես հայտի մերժման հիմք նշվում է անձի՝ սահմանված կարգով մարված կամ չվերացված դատվածությունը։ 
Այս առումով, հարկ է նշել, որ Հավելված 1-ի 4-րդ և 5-րդ կետերում նշված չէ ո՛չ հայտատուի կողմից այդ հանգամանքի վերաբերյալ համապատասխան փաստաթուղթ ներկայացնելու պարտականություն, ո՛չ համապատասխան իրավասու մարմնից այդ տեղեկությունը (փաստաթուղթը) ստանալու հնարավորություն, ինչպես սահմանված է ՀՀ կառավարության ցանկով սահմանված բժշկական մասնագիտական գործունեությունը խոչընդոտող ֆիզիկական արատներ կամ  հիվանդություններ չունենալու վերաբերյալ բժշկական զննություն անցնելու մասին տեղեկատվության դեպքում, երբ նշվում է, որ այն ինքնաշխատ եղանակով ստացվում է էլեկտրոնային առողջապահության համակարգից։
Հետևաբար, անհրաժեշտ է Հավելված 1-ում հստակեցնել ՀՀ առողջապահության նախարարության լիցենզավորման գործակալության կողմից դատվածության մարված կամ չվերացված լինելու հանագամանքի վերաբերյալ տեղեկության ստացման հնարավորությունը և ստացման եղանակը (կարգը)։

	Ընդունվել է։
Նախագիծը խմբագրվել է։


	7. Հավելված 1-ի 13-րդ կետի 7-րդ ենթակետում նշվում է, որ անհատական լիցենզիայի և անցումային անհատական լիցենզիայի տրամադրումը մերժվում է օրենքով նախատեսված այլ դեպքերում։ Այս դրույթից հետևում է, որ Նախագիծը չի նախատեսում լիզենցիայի տրամադրման մերժման սպառիչ հիմքեր, որի պայմաններում հայտատուն ի սկզբանե չի կարող կանխատեսել, ենթակա է լիցենզավորման, թե ոչ և ըստ այդմ՝ որոշի լիցենզավորման համար հայտ ներկայացնի, թե ոչ, որը խնդրահարույց է իրավական որոշակիության տեսանկյունից։ 
Միևնույն ժամանակ, «Բնակչության բժշկական օգնության և սպասարկման մասին» օրենքի 35․1-ին հոդվածի 13-րդ մասը անհատական լիցենզիայի և անցումային անհատական լիցենզիայի տրամադրման կարգը և տրամադրումը մերժելու հիմքերը վերապահել է Կառավարությանը, որից հետևում է, որ ցանկացած մերժման հիմք պետք է նախատեսվի (արտացոլվի) Նախագծով։ Հետևաբար, անհրաժեշտ է Նախագծով սահմանել լիզենզիայի տրամադրումը մերժելու սպառիչ հիմքեր։

	Ընդունվել է։
Նախագծում հստակ թվարկված են մերժման հիմքերը։ 

	8. Հավելված 1-ի 15-րդ կետում անհրաժեշտ է հստակեցնել, թե Լիազոր մարմնի կողմից հայտի բավարարման կամ մերժման հրամանն ինչ ընթացակարգով է ընդունվելու:
Բացի այդ, նշված կետում անհրաժեշտ է հստակեցնել, թե հայտատուն ինչ ժամկետում է համակարգի միջոցով ծանուցվում Լիազոր մարմնի կողմից հայտի բավարարման կամ մերժման հրամանի ընդունման վերաբերյալ։
	Ընդունվել է մասնակի։
Նախագիծը խմբագրվել է։ Սահմանվել է, որ հրամանի մասին հայտատուն ծանուցվում է հրամանի ընդունումից հետո  մեկ աշխատանքային օրվա ընթացքում։ Ինչ վերաբերում է Լիազոր մարմնի հրամանի ընդունման ընթացակարգին, ապա դա իրականացվում է գործավարության կարգերին համապատասխան։


	9. Հավելվածի 1-ի 16-րդ կետով սահմանվում է, որ եթե հայտատուն նախապես չի վճարել օրենքով սահմանված պետական տուրքը, ապա լիազոր մարմնի՝ հայտի բավարարման վերաբերյալ հրամանի՝ ծանուցումից հետո 5 աշխատանքային օրվա ընթացքում պետք է վճարի պետական տուրքը և  դրա վերաբերյալ տեղեկատվությունը ներբեռնի Համակարգ, որից հետո ինքնաշխատ եղանակով նույն օրը կձևավորվի անհատական լիցենզիան՝ սույն որոշման հավելված 3-ի Ձև 1-ի  համաձայն՝ ավագ բուժաշխատողների դեպքում, և անցումային անհատական լիցենզիա՝ սույն որոշման հավելված 3-ի Ձև 2-ի համաձայն՝ կլինիկական օրդինատորի (կլինիկական ռեզիդենտի), ռազմաբժշկական հետբուհական ուսուցում իրականացնող հաստատությունում ուսումնառող անձի դեպքում։
Այս մասով, հարկ է նկատի ունենալ Հավելված 1-ի 6-րդ կետը, որով սահմանվում է, որ սույն կարգի 4-րդ և 5-րդ կետերում նշված փաստաթղթերի ամբողջական չլինելու դեպքում հայտը չի ձևավորվում։
Հիմք ընդունելով վերոշարադրյալ նորմերի բովանդակությունը՝ Հավելված 1-ի 16-րդ կետն ունի պարզաբանման կարիք, քանի որ պարզ չէ, թե ինչպես է հայտը ձևավորվելու առանց պետական տուրքի վճարման անդորրագրի կամ պետական վճարումների էլեկտրոնային համակարգի կողմից գեներացված անդորրագրի կամ գեներացված անդորրագրի 20-նիշանոց ծածկագրի Համակարգում լրացման և պարզ չէ, թե ինչպես է նշված դեպքում հնարավորություն ընձեռվում պետական տուրքի չվճարման և հետագայում լիազոր մարմնի՝ հայտի բավարարման վերաբերյալ հրամանի՝ ծանուցումից հետո 5 աշխատանքային օրվա ընթացքում վճարման համար:

	Չի ընդունվել։
Նախագծի Հավելված 1-ի 4-րդ կետի 10-րդ ենթակետի և 5-րդ կետի 8-րդ ենթակետի համաձայն՝  հայտը ձևավորվում է Համակարգում հետևյալ տվյալների առկայության դեպքում․ <<․․․պետական տուրքի վճարման անդորրագիր կամ պետական վճարումների էլեկտրոնային համակարգի կողմից գեներացված անդորրագիրը կամ գեներացված անդորրագրի 20-նիշանոց ծածկագիր (առկայության դեպքում), եթե նախապես է վճարվել․․․։ Հետևաբար, այս դաշտը լրացվում է միայն նախապես վճարված լինելու դեպքում, իսկ եթե հայտատուն նախապես չի վճարել պետական տուրքը, միևնույնն է Համակարգը թույլ է տալիս վերջինիս հայտը լրացնել։




	10. Հավելված 1-ի 21-րդ կետում անհրաժեշտ է հստակեցնել, թե անհատական լիցենզիայի ժամկետը երկարաձգելու նպատակով ներկայացվող դիմումի մեջ ինչ տեղեկություններ են սահմանվելու և ինչ փաստաթղթեր պետք է կցվեն դիմումին:

	Ընդունվել է։
Նախագծի Հավելված 1-ի 21-րդ կետը խմբագրվել է, լրացվել նոր՝ 22-րդ կետով։ Արդյունքում Հավելված 1-ի կետերի համարակալումը փոխվել է։

	11. Ձև 1-ի 10-րդ կետն անհրաժեշտ է համապատասխանեցնել Հավելված 1-ի 4-րդ կետի 10-րդ ենթակետին, իսկ Ձև 1-ի 11-րդ կետն անհրաժեշտ է համապատասխանեցնել Հավելված 1-ի 4-րդ կետի 11-րդ ենթակետին։
	Ընդունվել է։ 
Նախագիծը խմբագրվել է։


	12. Հավելված 2-ով սահմանվող Ձև 2-ի (այսուհետ՝ Ձև 2) 3-րդ կետում անհրաժեշտ է հստակեցնել, թե խոսքը որ լիցենզիայի վկայականի համարի մասին է:
	Ընդունվել է։ 
Նախագիծը խմբագրվել է։
Խոսքը վերաբերում է ուսումնական հաստատության լիցենզիայի վկայականի համարին  Ձև 2-ի 7-րդ կետ։

	13. Ձև 2-ի 3-րդ և 4-րդ կետերով սահմանված տվյալները բացակայում են Հավելված 1-ի 5-րդ կետում, ուստի նշված մասով Նախագիծն ունի վերանայման կարիք:
	Ընդունվել է։ 
Նախագիծը խմբագրվել է։


	14. Ձև 2-ի 9-րդ կետում «Կենտրոնացված» բառն առաջարկում ենք փոխարինել «Անցումային անհատական լիցենզիա ստանալու նպատակով կազմակերպված կենտրոնացված» բառերով՝ հիմք ընդունելով Հավելված 1-ի 5-րդ կետի 7-րդ ենթակետով սահմանված կարգավորումը:
	Ընդունվել է։ 
Նախագիծը խմբագրվել  է Ձև 2-ի 8-րդ կետ


	15. Ձև 2-ի 10-րդ կետն անհրաժեշտ է համապատասխանեցնել Հավելված 1-ի 5-րդ կետի 8-րդ ենթակետին, իսկ Ձև 2-ի 11-րդ կետն անհրաժեշտ է համապատասխանեցնել Հավելված 1-ի 5-րդ կետի 9-րդ ենթակետին:
	Ընդունվել է։ 
Նախագիծը խմբագրվել  է Ձև 2-ի 8-րդ և 9-րդ կետեր


	ՀՀ վարչապետի աշխատակազմի իրավաբանական վարչություն
	18․02․2025թ․

	
	02/11.7/5044-2025

	Նախագծի 22-րդ կետի համաձայն՝ անհատական լիցենզիայի գործողության ժամկետի երկարաձգման հայտերի վերաբերյալ որոշումները կայացվում են առանց լիցենզավորող հանձնաժողովի որոշման: Սակայն նշված կարգավորումը խնդրահարույց է «Բնակչության բժշկական օգնության և սպասարկման մասին» ՀՀ օրենքի 35.1-ին հոդվածի 9-րդ մասի տեսանկյունից, ըստ որի անհատական լիցենզիա և անցումային անհատական լիցենզիա տալու, դրանց տրամադրումը մերժելու, լիցենզիայի գործողությունը կասեցնելու կամ դադարեցնելու, լիցենզիայի գործողության ժամկետը երկարաձգելու վերաբերյալ եզրակացությունները տրվում են լիցենզավորող հանձնաժողովի կողմից: 

	Ընդունվել է։
Նախագիծը խմբագրվել է։

	ՀՀ վարչապետի աշխատակազմի կարգավորման ազդեցության գնահատման 
վարչություն
	18․02․2025թ․

	
	02/11.7/5044-2025

	Համաձայն «Բնակչության բժշկական օգնության և սպասարկման մասին» օրենքի՝   անհատական լիցենզիան և անցումային անհատական լիցենզիան տրամադրվում են կենտրոնացված քննության հանձնման արդյունքով, իսկ կենտրոնացված քննության կազմակերպման և իրականացման կարգը սահմանում է լիազոր մարմինը: Միևնույն ժամանակ, կենտրոնացված քննությանը մասնակցելու համար ենթադրաբար կպահանջվեն մոտավորապես նույն փաստաթղթերը, որոնք Նախագծով պահանջվում են լիցենզիա ստանալու համար:
Ուստի ավելորդ վարչարարությունը կրճատելու նպատակով առաջարկում ենք կենտրոնացված քննություն հանձնելու և լիցենզիան տրամադրելու ընթացակարգերը հնարավորինս փոխկապակցել, և օրինակ կենտրոնացված քննության արդյունքը դրական լինելու դեպքում առանց լրացուցիչ վարչարարության  տրամադրել լիցենզիա: 
Միաժամանակ, Նախագծի վերաբերյալ հայտնում ենք հետևյալը.
1. Համաձայն Նախագծի Հավելված N 1-ի 3-րդ կետի՝ անհատական լիցենզիա ստանալու նպատակով առցանց լրացվում է հայտ՝ առողջապահության տեղեկատվական համակարգի  միջոցով: Հայտ ներկայացնողների համար անորոշությունը բացառելու նպատակով առաջարկում ենք Նախագծում կամ նշել համակարգի կայքէջի հղումը կամ այլ կերպ որոշակիացնել, քանի որ համացանցում նման վերնագրով համակարգ հնարավոր չէ գտնել:

	Ընդունվել է ի գիտություն։
Կենտրոնացված քննությունը անհատական լիցենզիա կամ անցումային անհատական լիցենզիա ստանալու գործընթացի փուլ է, իսկ լիցենզավորման գործընթացը Լիցենզավորման մասին օրենքով և սույն նախագծով նախատեսված դրույթներին համապատասխան իրականացվող գործընթաց է։
Միաժամանակ, Նախագիծը խմբագրվել է և սահմանվել է, որ գործընթացն իրականացվելու է  լիցենզավորման հարթակի միջոցով։ 

	2. Համաձայն Նախագծի Հավելված N 1-ի 4-րդ կետի 8-րդ ենթակետի՝ հայտում պետք է առկա լինի «ՇՄԶ հավաստագիր կամ առաջին անգամ մասնագիտական գործունեության հավաստագրի առկայության դեպքում համար»: Առաջարկում ենք «ՇՄԶ հավաստագիր» բառերը փոխարինել «ՇՄԶ հավաստագրի» բառերով:
	Ընդունվել է։
Նախագիծը խմբագրվել է․ «ՇՄԶ հավաստագիր» բառերը փոխարինվել են «ՇՄԶ հավաստագրի» բառերով:

	3. Համաձայն Նախագծի Հավելված N 1-ի 4-րդ կետի 9-րդ ենթակետի և 5-րդ կետի 8-րդ ենթակետի՝ հայտում պետք է լրացվի լիցենզիա ստանալու նպատակով կազմակերպված կենտրոնացված քննության հանձնաժողովի որոշման համար և ամսաթիվ: Առաջարկում ենք, որ նշված տեղեկատվությունը ևս ստացվի ինքնաշխատ եղանակով: 
	Ընդունվել է։
Նախագիծը խմբագրվել է։ Կենտրոնացված քննության հանձնաժողովի որոշման համարը և ամսաթիվը ինքնաշխատ եղանակով կստացվեն բուժաշխատողների ռեգիստրից։


	4. Նախագծի Հավելված N 1-ի 4-րդ կետի 12-րդ ենթակետի և 5-րդ կետի 11-րդ ենթակետի՝  առկա է դատվածություն չունենալու վերաբերյալ տեղեկատվություն ներկայացնելու երկու տարբերակ՝ թղթային և էլեկտրոնային (ՀՀ կառավարության փոխգործելիության հարթակի միջոցով): Առաջարկում ենք «դատվածություն վերաբերյալ թղթային տարբերակ» ներկայացնելու տարբերակը հանել:
	Ընդունվել է ի գիտություն։
Երկու տարբերակը նշվել է, հաշվի առնելով այն հանգամանքը, որ այս պահին ՀՀ առողջապահության նախարարությունը Օպերատիվ տեղեկատու քարտադարանից անմիջականորեն օգտվելու իրավունք չունի՝ համաձայն ՀՀ կառավարության 2004 թվականի մայիսի 20-ի թիվ 933-Ն որոշման։


	5. Համաձայն Նախագծի Հավելված N 1-ի 5-րդ կետի 7-րդ ենթակետի՝ հայտում ուսումնական հաստատության վերաբերյալ տվյալների շարքում անհրաժեշտ է լրացնել նաև ուսումնական հաստատության լիցենզիայի վկայականի համարը, ինչը կարծում ենք ավելորդ տեղեկատվություն է և հայտ ներկայացնողը կարող է չտիրապետել վերջինիս:
	Ընդունվել է։
Նախագիծը խմբագրվել է։

	6. Նախագծի Հավելված N 1-ի 5-րդ կետի 10-րդ ենթակետում առկա է տեխնիկական վրիպակ:
	Ընդունվել է։
Նախագիծը խմբագրվել է։

	7. Համաձայն Նախագծի Հավելված N 1-ի 6-րդ կետի՝ «սույն կարգի 4-րդ և 5-րդ կետերում նշված տվյալների ամբողջական չլինելու դեպքում հայտը չի ձևավորվում։»:  Սակայն հայտի ձևավորման համար պահանջվող որոշ տվյալներ պետք է լրացնել առկայության դեպքում, կամ լրացվում են ինքնաշխատ եղանակով կամ ՀՀ կառավարության փոխգործելիության հարթակի միջոցով: Ուստի հայտի ամբողջականությանն առնչվող վերոնշյալ դրույթը հստակեցման կարիք ունի:
	Ընդունվել է։
Նախագիծը խմբագրվել է։
Միաժամանակ հարկ է նշել, որ գործունեություն իրականացնելու դեպքում տվյալն ինքնաշխատ եղանակով կստացվի ՊԵԿ-ի տեղեկատվական բազայից, իսկ անձի կողմից գործունեություն չիրականացնելու պարագայում համակարգը թույլ կտա առանց այդ դաշտը լրացնելու հայտը ձևավորել։

	8. Համաձայն Նախագծի Հավելված N 1-ի 11-րդ կետի՝ հայտը քննվում և անհատական լիցենզիա կամ անցումային անհատական լիցենզիա տրամադրելու կամ մերժելու վերաբերյալ լիազոր մարմնի ղեկավարի հրամանն ընդունվում է  հայտն ընդունելու օրվանից 23 աշխատանքային օրվա ընթացքում։ 
Նշենք, որ 23 աշխատանքային օր ժամկետը հանդիսանում է լիցենզիայի տրամադրման համար «Լիցենզավորման մասին»  օրենքում սահմանված առավելագույն ժամկետը, իսկ համաձայն «Լիցենզավորման մասին» օրենքի 26-րդ հոդվածի 2-րդ մասի՝ լիցենզավորման կարգերով կարող են սահմանվել լիցենզիայի տրման ավելի կարճ ժամկետներ:
Հաշվի առնելով, որ անհատական լիցենզիայի և անցումային անհատական լիցենզիայի տրամադրումը կամ մերժումը նախատեսում է Նախագծով պահանջվող մի քանի փաստաթղթերի համապատասխանությունն օրենսդրությամբ սահմանված պայմաններին բավարարելու հանգամանքի ստուգում, գտնում ենք, որ 23 աշխատանքային օր ժամկետն անհարկի երկար ժամանակահատված է նշված աշխատանքների համար: Ուստի լիցենզիա տրամադրելու կամ մերժելու ժամկետն առաջարկում ենք առավելագույնս կրճատել: 

	Չի ընդունվել։
Հաշվի առնելով այն հանգամանքը, որ անհատական լիցենզավորման գործընթացի սկզբում հազարավոր բուժաշխատողների լիցենզավորման մասին է խոսքը, և  մեծ ծանրաբեռնվածություն է առաջանալու, ուստի ավելի սեղմ ժամկետ սահմանելը այս պահին գտնում ենք ոչ նպատակահարմար։

	9. Համաձայն Նախագծի Հավելված N 1-ի 13-րդ կետի 7-րդ ենթակետի՝ անհատական լիցենզիայի և անցումային անհատական լիցենզիայի տրամադրումը մերժվում է նաև «օրենքով նախատեսված այլ դեպքերում»։ Առաջարկում ենք մերժման հիմքերը սպառիչ թվարկել:
Համաձայն Նախագծի Հավելված N 1-ի 21-րդ կետի (ինչպես նաև «Բնակչության բժշկական օգնության և սպասարկման մասին» օրենքի 35.1 հոդվածի 17-րդ կետի)՝ անհատական լիցենզիայի գործողության ժամկետը լրանալուց ոչ ուշ, քան երեք ամիս առաջ ավագ բուժաշխատողը Համակարգով հայտ է ներկայացնում հաջորդ հինգ տարիների համար անհատական լիցենզիայի գործողության ժամկետը երկարաձգելու նպատակով: Միևնույն ժամանակ, համաձայն «Լիցենզավորման մասին» օրենքի 30-րդ հոդվածի 1-ին մասի՝ լիցենզավորված անձն իրավունք ունի որոշակի ժամկետով տրված լիցենզիայի գործողության ժամկետի ավարտից ոչ շուտ, քան 3 ամիս առաջ լիցենզիայի ժամկետը երկարաձգելու հայտ ներկայացնել լիցենզավորող մարմին:  Ուստի անհասկանալի է, թե երբ պետք է դիմել լիցենզիայի գործողության ժամկետը երկարաձգելու նպատակով։
	Ընդունվել է։
Նախագիծը խմբագրվել է։
Միաժամանակ տեղեկացնում ենք, որ անհատական լիցենզիայի գործողության ժամկետը լրանալուց ոչ ուշ, քան երեք ամիս առաջ հայտատուն պետք է դիմի նշված լիցենզիայի ժամկետը երկարաձգելու համար։ Քանի որ բուժաշխատողների անհատական լիցենզիայի վերաբերյալ կարգավորումները սահմանված են ոլորտը կարգավորող «Բնակչության բժշկական օգնության և սպասարկման մասին» օրենքով, հետևաբար հիմք է ընդունվել նշված օրենքով սահմանված կարգավորումը։


	ՀՀ վարչապետի աշխատակազմի տեսչական մարմինների աշխատանքների 
համակարգման գրասենյակ
	18․02․2025թ․

	
	02/11.7/5044-2025

	 1․ Հավելվածի 6-րդ կետով սահմանված է որ սույն կարգի 4-րդ և 5-րդ կետերում նշված տվյալների ամբողջական չլինելու դեպքում հայտը չի ձևավորվում, մինչդեռ 4-րդ կետի 10-րդ և 5-րդ կետի 9-րդ ենթակետերի պահանջները պարտադիր չեն։ Մասնավորապես, դրանց համաձայն՝ պետական տուրքի վճարման անդորրագիր կամ պետական վճարումների էլեկտրոնային համակարգի կողմից գեներացված անդորրագիրը կամ գեներացված անդորրագրի 20-նիշանոց ծածկագիրը ներբեռնվում է համակարգ առկայության դեպքում։ Հետևաբար, հաշվի առնելով այս հանգամանքը, առաջարկում եմ 6-րդ կետը լրամշակել: Միաժամանակ, լրացուցիչ քննարկման կարիք ունի ուսումնական հաստատության լիցենզիայի վկայականի համարը նշելու վերաբերյալ 5-րդ կետի 7-րդ ենթակետով սահմանված պահանջը սահմանելու նպատակահարմարությունը, հատկապես, երբ այն չնշելը հայտը չձևավորելու հիմք է։
	Ընդունվել է։
Նախագիծը խմբագրվել է։

	 2․ Հավելվածի 13-րդ կետի 2-րդ ենթակետի համաձայն՝ անհատական լիցենզիայի և անցումային անհատական լիցենզիայի տրամադրումը մերժվում է, եթե պետական տուրքը վճարված չէ։ Միաժամանակ, Հաելվածի 16-րդ կետի համաձայն՝ եթե հայտատուն նախապես չի վճարել օրենքով սահմանված պետական տուրքը, ապա լիազոր մարմնի ղեկավարի՝ հայտի բավարարման վերաբերյալ հրամանի՝ ծանուցումից հետո 5 աշխատանքային օրվա ընթացքում պետք է վճարի պետական տուրքը և դրա վերաբերյալ տեղեկատվությունը ներբեռնի Համակարգ։ Առաջարկում եմ խմբագրել մեջբերված կարգավորումները՝ բացառելով դրանց միջև առկա ներքին հակասությունը։

	Ընդունվել է։
Նախագիծը խմբագրվել է։

	 3․ Հավելվածի 22-րդ կետով նշված է, որ անհատական լիցենզիայի գործողության ժամկետի երկարաձգման հայտերի վերաբերյալ որոշումները կայացվում են առանց լիցենզավորող հանձնաժողովի որոշման։ Միաժամանակ 21-րդ կետով սահմանվում է, որ անհատական լիցենզիայի գործողության ժամկետը երկարաձգելու նպատակով անհրաժեշտ է, որպեսզի անձը՝ Համակարգում թարմացնի սույն կարգի 4-րդ կետով նախատեսված փաստաթղթերը և տեղեկատվությունը։ Այս կարգավորումների համատեքստում պարզաբանման կարիք ունի այն հարցը, թե ինչ կարգով և ով է իրականացնելու երկարաձգման վերաբերյալ հայտի քննարկումը, հատկապես, երբ 22-րդ կետը նաև սահմանում է, որ հայտի մերժման հիմքի առկայության դեպքում կամ հայտատուի պահանջով պետք է իրականացվի հայտի քննարկում՝ լսումների կարգով։
	Ընդունվել է։
 Նախագիծը խմբագրվել է։ 

	 4․ Հավելվածի 26-րդ կետի համաձայն՝ անհատական լիցենզիայի տրամադրման մերժման մասին լիազոր մարմնի ղեկավարի հրամանը կարող է բողոքարկվել վերադասության կամ դատական կարգով: Մեջբերված դրույթում պարզաբանման կարիք ունի այն հարցը, թե լիազոր մարմնի ղեկավարի հրամանը վերադասության կարգով որ վարչական մարմնին է բողոքարկվելու։
	Ընդունվել է։
Նախագիծը խմբագրվել է։
[bookmark: _Hlk191136948] Սահմանվել է, որ հ հրամանը կարող է բողոքարկվել Առողջապահության նախարարություն, ինչպես նաև Վարչական դատավարության օրենսգրքի 219-րդ հոդվածի 1-ին մասի համաձայն վարչական դատարան՝ վարչական ակտը ստանալուց հետո՝ տասնհինգօրյա ժամկետում:


	Սոցիալական նախարարական կոմիտեի նիստ

	17․03․2025թ․

	
	Արձանագրություն թիվ ԿԱ/84-2025

	 1․Առաջարկվել է առողջապահության նախարարությանը փոխվարչապետ Մհեր Գրիգորյանի դիտարկումների հիման վրա վերանայել լիցենզիայի տրամադրման/մերժման հիմքերը՝ ուշադրություն դարձնելով բուժաշխատողների բարեվարքության, սնանկ ճանաչված լինելու հանգամանքի վրա, նախագիծը ևս մեկ անգամ քննարկել արդարադատության նախարարության, կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի հետ, և լրամշակված նախագիծը ներկայացնել վարչապետի աշխատակազմ՝ սոցիալական նախարարական կոմիտեի նիստում քննարկելու նպատակով:

	Ընդունվել է։
Նախագիծը խմբագրվել է և անհատական լիցենզիայի և անցումային անհատական լիցենզիայի մերժման հիմքերի մեջ ավելացվել է դատական կարգով անգործունակ կամ սահմանափակ գործունակ ճանաչված լինելու հիմքը։
Ինչ վերաբերում է անձի՝ սնանկ ճանաչված լինելու հիմքին, ապա հաշվի առնելով այն հանգամանքը, որ «Բնակչության բժշկական օգնության և սպասարկման մասին» օրենքի 35.3-րդ և 35.5-րդ հոդվածներով անհատական լիցենզայի և անցումային անհատական լիցենզիայի գործողության դադարեցման հիմքերում բացակայում է սնանկ ճանաչված լինելու հանգամանքը, օրենսդրական հակասությունից խուսափելու նպատակով այն նախագծով չի նախատեսվել։  

	  2․ Ավելորդ վարչարարությունը կրճատելու նպատակով առաջարկում ենք կենտրոնացված քննություն հանձնելու և լիցենզիան տրամադրելու ընթացակարգերը հնարավորինս փոխկապակցել։
	Ընդունվել է։
Նախագիծը խմբագրվել է։ Սահմանվել է, որ լիցենզիա ստանալու նպատակով ներկայացվող հայտը ինքնաշխատ կերպով Հարթակում կձևավորվի կենտրոնացված քննության նպատակով ներկայացված հայտում նշված տվյալների հիման վրա, և հայտատուն կրկին տվյալներ մուտքագրելու անհրաժեշտություն չի ունենա։

	 3․Համաձայն Նախագծի Հավելված N 1-ի 21-րդ կետի (ինչպես նաև «Բնակչության բժշկական օգնության և սպասարկման մասին» օրենքի 35.1 հոդվածի 17-րդ կետի)՝ անհատական լիցենզիայի գործողության ժամկետը լրանալուց ոչ ուշ, քան երեք ամիս առաջ ավագ բուժաշխատողը Համակարգով հայտ է ներկայացնում հաջորդ հինգ տարիների համար անհատական լիցենզիայի գործողության ժամկետը երկարաձգելու նպատակով: Միևնույն ժամանակ, համաձայն «Լիցենզավորման մասին» օրենքի 30-րդ հոդվածի 1-ին մասի՝ լիցենզավորված անձն իրավունք ունի որոշակի ժամկետով տրված լիցենզիայի գործողության ժամկետի ավարտից ոչ շուտ, քան 3 ամիս առաջ լիցենզիայի ժամկետը երկարաձգելու հայտ ներկայացնել լիցենզավորող մարմին:  Ուստի անհասկանալի է, թե երբ պետք է դիմել լիցենզիայի գործողության ժամկետը երկարաձգելու նպատակով։

	Ընդունվել է։ 
Նախագծով սահմանվել է, որ անհատական լիցենզիայի գործողության ժամկետի ավարտից ամենաշուտը երեք ամիս, իսկ ամենուշը մեկ ամիս առաջ ավագ բուժաշխատողը կարող է Հարթակով հայտ ներկայացնել հաջորդ հինգ տարիների համար անհատական լիցենզիայի գործողության ժամկետը երկարաձգելու նպատակով։

	Կրթության, գիտության, մշակույթի և սպորտի նախարարություն
	20․03․2025թ․ 

	
	01/9.3.2/8334-2025

	[bookmark: _Hlk193447351]1․ Նախագծի N 1 հավելվածի 4-րդ կետի 8-րդ ենթակետում ՇՄԶ հավաստագրի բառերը փոխարինել Շարունակական մասնագիտական զարգացման հավաստագրի (այսուհետ՝ ՇՄԶ հավաստագիր) բառերով:

	Ընդունվել է։
Նախագիծը խմբագրվել է։

	[bookmark: _Hlk193447402] 2․ Նախագծի N 1 հավելվածի 4-րդ կետի 5-րդ և 5-րդ կետի 5-րդ՝ «բարձրագույն և հետբուհական մասնագիտական կրթության փաստը հավաստող պետական նմուշի ավարտական փաստաթղթերի տվյալներ», ենթակետերը լրացնել «կամ օտարերկրյա պետությունում ձեռք բերված կրթության ճանաչումն ու համարժեքությունը Հայաստանի Հանրապետության օրենքով սահմանված կարգով հաստատող փաստաթուղթ» բառերով։
	Ընդունվել է։
Նախագիծը խմբագրվել է։

	Արդարադատության նախարարություն
	23․03․2025թ․ 

	
	/27.3/12273-2025

	1. Անհատական լիցենզիայի և անցումային անհատական լիցենզիա ստանալու հայտերի ձևերը, անհատական լիցենզիայի և անցումային անհատական լիցենզիա ստանալու համար անհրաժեշտ փաստաթղթերի ցանկը, անհատական լիցենզիայի և անցումային անհատական լիցենզիայի ձևերը, դրանց տրամադրումը մերժելու հիմքերը և կարգը, տրամադրման և գործողության ժամկետի երկարաձգման կարգը սահմանելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով հաստատվող հավելված 1-ի (այսուհետ՝ Հավելված 1) 13-րդ կետի 8-րդ ենթակետի համաձայն՝ անհատական լիցենզիայի և անցումային անհատական լիցենզիայի տրամադրումը մերժվում է, եթե կլինիկական օրդինատորը (կլինիկական ռեզիդենտը), ռազմաբժշկական հետբուհական ուսուցում իրականացնող հաստատությունում ուսումնառող անձը դատարանի՝ օրինական ուժի մեջ մտած վճռի հիման վրա ճանաչված է անգործունակ, սահմանափակ գործունակ կամ սնանկ՝ դիմելու օրվան նախորդող վերջին հինգ տարիների ընթացքում։
Այս կապակցությամբ հարկ է նկատի ունենալ, որ Հավելված 1-ի 4-րդ կետով անհատական լիցենզիա ստանալու համար դիմելու օրվան նախորդող վերջին հինգ տարիների ընթացքում օրինական ուժի մեջ մտած վճռի հիման վրա անգործունակ, սահմանափակ գործունակ կամ սնանկ ճանաչված չլինելու վերաբերյալ նոտարական կարգով հաստատված բանավոր հայտարարության ներկայացման պահանջ նախատեսված չէ, մինչդեռ, հարկ է նկատի ունենալ, որ «Բնակչության բժշկական օգնության և սպասարկման մասին» օրենքի 35.3-րդ հոդվածի 1-ին մասի 2-րդ կետում բուժաշխատողի անհատական լիցենզիայի գործողությունը դադարեցնելու հիմքերի մեջ նույնպես սահմանված է անձի դատական կարգով անգործունակ կամ սահմանափակ գործունակ ճանաչված լինելը:
Բացի այդ, դիմելու օրվան նախորդող վերջին հինգ տարիների ընթացքում սնանկ ճանաչված լինելու դեպքում անցումային անհատական լիցենզիայի տրամադրումը մերժելու հետ կապված՝ հարկ է նկատի ունենալ, որ «Բնակչության բժշկական օգնության և սպասարկման մասին» օրենքի 35.3-րդ և 35.5-րդ հոդվածներով անհատական լիցենզայի և անցումային անհատական լիցենզիայի գործողության դադարեցման հիմքերում բացակայում է սնանկ ճանաչված լինելը:  

2. Նախագծի 1-ին կետի 2-րդ ենթակետով հաստատվող հավելված 2-ով սահմանվող Ձև 1-ի 11-րդ կետում «բուժաշխատողի» բառն անհրաժեշտ է փոխարինել «բժշկական» բառով՝ հիմք ընդունելով Հավելված 1-ի 4-րդ կետի 11-րդ ենթակետը։

	1․ Ընդունվել է ի գիտություն։
Միաժամանակ, նախագիծը խմբագրվել է և անհատական լիցենզիայի և անցումային անհատական լիցենզիայի մերժման հիմքերի մեջ ավելացվել է դատական կարգով անգործունակ կամ սահմանափակ գործունակ ճանաչված լինելու հիմքը։
































2․ Ընդունվել է։
Նախագիծը խմբագրվել է։

	Սոցիալական նախարարական կոմիտեի նիստ 
14․04․2025թ․
	

	Նախագծի Հավելված N 1-ի 13-րդ կետը լրացվել է 8-րդ ենթակետով, ըստ որի լիցենզիայի տրամադրումը մերժվում է, եթե կլինիկական օրդինատորը (կլինիկական ռեզիդենտը), ռազմաբժշկական հետբուհական ուսուցում իրականացնող հաստատությունում ուսումնառող անձը դատարանի՝ օրինական ուժի մեջ մտած վճռի հիման վրա ճանաչված է անգործունակ կամ սահմանափակ գործունակ։  Համապատասխան փոփոխություններ են կատարվել նաև Հավելված N 1-ի 5-րդ կետում և Հավելված N 2-ի  Ձև 2-ում:
Նույն փոփոխությունը կատարվել է նաև Հավելված N 2-ի  Ձև 1-ում, մինչդեռ Հավելված N 1-ի 4-րդ կետում դատական կարգով անգործունակ կամ սահմանափակ գործունակ ճանաչված չլինելու վերաբերյալ տեղեկատվություն ներկայացնելու պահանջ չի սահմանվել:
Ուստի, Նախագծի տարբեր կետերում կատարված փոփոխություններն առաջարկում ենք համապատասխանեցնել միմյանց:
Առաջարկում ենք նաև անգործունակ կամ սահմանափակ գործունակ ճանաչված չլինելու վերաբերյալ պահանջվող հայտարարությունը ներկայացնել առանց նոտարական կարգով հաստատման: 
	Ընդունվել է ի գիտություն։
Միաժամանկ, Նախագիծը խմբագրվել է։ Անգործունակ կամ սահմանափակ գործունակ ճանաչված չլինելու վերաբերյալ պահանջվող հայտարարության փոխարեն սահմանվել է, որ դա կդիտարկվի լիցենզիայի մերժման հիմք, որի իսկությունը կստուգվի Դատալեքս տեղեկատվական համակարգով։
Արդյունքում, հայտի ձևավորման համար նախատեսված տվյալների մեջ դա չի ներառվել, ինչպես ՊՆ-ի վերաբերող տվյալը, այլ մերժման հիմքերում է սահմանվել։

	2. Ըստ Նախագծի ամփոփաթերթի՝ Նախագիծը խմբագրվել է և սահմանվել է, որ լիցենզիա ստանալու նպատակով ներկայացվող հայտը ինքնաշխատ կերպով Հարթակում կձևավորվի կենտրոնացված քննության նպատակով ներկայացված հայտում նշված տվյալների հիման վրա, և հայտատուն կրկին տվյալներ մուտքագրելու անհրաժեշտություն չի ունենա։
Սակայն Նախագծի  տրամաբանությունը չի փոխվել և այն մասնակիորեն է խմբագրվել: Օրինակ, համաձայն Հավելված N 1-ի 4-րդ և 5-րդ կետերի՝ անհատական լիցենզիա և անցումային անհատական լիցենզիա ստանալու հայտը Հարթակում ձևավորվում է նշված լիցենզիաները ստանալու նպատակով կենտրոնացված քննության համար ներկայացված հայտի տվյալների հիման վրա ինքնաշխատ եղանակով, սակայն միևնույն ժամանակ ըստ Հավելված N 1-ի 6-րդ կետի՝ տվյալների ամբողջական չլինելու դեպքում հայտը չի ձևավորվում։ Անհասկանալի է, եթե տվյալները ստացվում են ինքնաշխատ եղանակով, ապա  արդյո՞ք հնարավոր է դրանց ամբողջական չլինելու դեպք և ինչ լուծում է նախատեսվում նման դեպքերում:
Միաժամանակ, Հավելված N 1-ի 4-րդ կետի 12-րդ ենթակետով և 5-րդ կետի 11-րդ ենթակետով նախատեսվում է, որ դատվածություն չունենալու վերաբերյալ տեղեկանքի թղթային տարբերակը հայտատուի կողմից մուտքագրվում է Հարթակ կամ այն ստացվում է էլեկտրոնային տարբերակով՝ ՀՀ կառավարության փոխգործելության հարթակի միջոցով: 
Անհասկանալի է, եթե բոլոր տվյալները ստացվում են ինքնաշխատ եղանակով, հայտատուն ինչու և  ինչպես է տվյալներ մուտքագրելու Հարթակ: Նույն դիտողությունը վերաբերում է անգործունակ կամ սահմանափակ գործունակ ճանաչված չլինելու վերաբերյալ պահանջվող հայտարարությանը:
Ուստի առաջարկում ենք խմբագրել Նախագծի Հավելված N 1-ն այնպես, որ հայտատուն իրապես տվյալներ մուտքագրելու անհրաժեշտություն չունենա և միայն հաստատի առկա տվյալները՝ համաձայն Հավելված N 1-ի 7-րդ կետի: 
	2․ Նախագիծը խմբագրվել է հետևյալ ձևով․
Անհատական անցումային լիցենզիա կամ անհատական լիցենզիա ստանալու հայտը Հարթակում ձևավորվում է այն տվյալների ինքնաշխատ գեներացման միջոցով, որոնք ներկայացված են կենտրոնացված քննությանը մասնակցելու համար ներկայացված հայտում, իսկ այն դեպքերում, երբ անհրաժեշտ են հավելյալ տվյալներ, դրանք մուտքագրվում են հայտատուի կողմից։։

	3. Ըստ Նախագծի ամփոփաթերթի՝ Նախագիծը խմբագրվել է և սահմանվել է, որ անհատական լիցենզիայի գործողության ժամկետի ավարտից ամենաշուտը երեք ամիս, իսկ ամենուշը մեկ ամիս առաջ ավագ բուժաշխատողը կարող է Հարթակով հայտ ներկայացնել հաջորդ հինգ տարիների համար անհատական լիցենզիայի գործողության ժամկետը երկարաձգելու նպատակով։
Նշենք, որ համաձայն «Լիցենզավորման մասին» օրենքի 30-րդ հոդվածի 1-ին մասի՝ լիցենզավորված անձն իրավունք ունի որոշակի ժամկետով տրված լիցենզիայի գործողության ժամկետի ավարտից ոչ շուտ, քան 3 ամիս առաջ լիցենզիայի ժամկետը երկարաձգելու հայտ ներկայացնել լիցենզավորող մարմին, իսկ համաձայն նույն հոդվածի 3-րդ մասի՝ լիցենզիայի գործողության ժամկետը երկարաձգվում է լիցենզավորված անձի կողմից հայտը և անհրաժեշտ փաստաթղթերը ներկայացնելու օրվան հաջորդող հինգերորդ օրը:
Ուստի առաջարկում ենք Նախագծում լիցենզիայի երկարաձգմանն առնչվող դրույթները համապատասխանեցնել «Լիցենզավորման մասին» ՀՀ օրենքին, օրինակ Հավելված N 1-ի 22-րդ կետը:
Միաժամանակ, հաշվի առնելով, որ Համաձայն «Բնակչության բժշկական օգնության և սպասարկման մասին» օրենքի 35.1 հոդվածի 17-րդ կետի՝ անհատական լիցենզիայի գործողության ժամկետը լրանալուց ոչ ուշ, քան երեք ամիս առաջ ավագ բուժաշխատողը Համակարգով հայտ է ներկայացնում հաջորդ հինգ տարիների համար անհատական լիցենզիայի գործողության ժամկետը երկարաձգելու նպատակով, առաջարկում ենք նախաձեռնել նշված դրույթը «Լիցենզավորման մասին» ՀՀ օրենքին համապատասխանեցնելու գործընթաց:

	Ընդունվել է։
Նախագիծը խմբագրվել է։
Ինչ վերաբերում է Լիցենզավորման մասին օրենքի հոդվածի 3-րդ մասին՝ լիցենզիայի գործողության ժամկետը երկարաձգվում է լիցենզավորված անձի կողմից հայտը և անհրաժեշտ փաստաթղթերը ներկայացնելու օրվան հաջորդող հինգերորդ օրը, ապա սա չի ընդունվել հետևյալ պատճառաբանությամբ․
Բնակչության բժշկական օգնության և սպասարկման մասին օրենքի 35․1-ին հոդվածի 9-րդ մասի համաձայն՝ անհատական լիցենզիա և անցումային անհատական լիցենզիա տալու, դրանց տրամադրումը մերժելու, լիցենզիայի գործողությունը կասեցնելու կամ դադարեցնելու, լիցենզիայի գործողության ժամկետը երկարաձգելու վերաբերյալ եզրակացությունները տրվում են լիցենզավորող հանձնաժողովի կողմից․․․։ Հետևաբար, երկարաձգման հայտը ևս պետք է դիտարկվի լիցենզավորման հանձնաժողովի կողմից, անցնի համապատասխան ընթացակարգեր, որի համար չի կարող սահմանվել 5 օր ժամկետ։

	4. Նախագծի Հավելված N 1-ի 12-րդ կետում «երկու օրվա ընթացքում» բառերն առաջարկում ենք փոխարինել «երկու աշխատանքային օրվա ընթացքում» բառերով:
	Չի ընդունվել։
Հիմք՝ Լիցենզավորման մասին օրենքի 40-րդ հոդվածի 9-րդ մաս։




